ԱՄՓՈՓԱԹԵՐԹ
ՈՒՂԵՎՈՐԱՅԻՆ ՄԱՔՍԱՅԻՆ ՀԱՅՏԱՐԱՐԱԳՐԻ ԳՐԱՆՑՄԱՆ ԿԱՄ ԳՐԱՆՑՈՒՄԸ ՄԵՐԺԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ

	Հայաստանի Հանրապետության ֆինանսների նախարարություն
	02.08.2023թ.

	
	01/2-1/15204-2023

	Ս.թ. հուլիսի 21-ի Ձեր թիվ 01/3-2/44481-2023 գրությամբ ներկայացված` «Ուղևորային մաքսային հայտարարագրի գրանցման կամ գրանցումը մերժելու կարգը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն:

	Հայաստանի Հանրապետության էկոնոմիկայի նախարարություն
	15.08.2023թ.

	
	01/14516-2023

	ՀՀ էկոնոմիկայի նախարարությունը քննարկելով Ուղևորային մաքսային հայտարարագրի գրանցման կամ գրանցումը մերժելու կարգը սահմանելու մասին Հայաստանի Հանրապետության կառավարության որոշման նախագիծը (այսուհետ՝ Նախագիծ) հայտնում է հետևյալը․
Նախագծին կից հավելվածի 11-րդ կետում նշված է, որ ուղևորային մաքսային հայտարարագրի գրանցման մերժումն իրականացվում է Եվրասիական տնտեսական միության մաքսային օրենսգրքի 111-րդ հոդվածի 5-րդ կետով սահմանված հիմքերից որևէ մեկի առկայության դեպքում:
Հաշվի առնելով, որ Նախագծով նախատեսվում է կանոնակարգել ուղևորային մաքսային հայտարարագրի գրանցման և գրանցումը մերժելու հետ կապված հարաբերությունները, ինչպես նաև ուղևորների տեսանկյունից ավելի պարզ և դյուրըմբռնելի լինելու նպատակով, առաջարկում ենք Նախագծին կից հավելվածի 11-րդ կետում հստակ նշել մերժման հիմքերը։
	Չի ընդունվել: «Նորմատիվ իրավական ակտերի մասին օրենքի» 17-րդ հոդվածի 2-րդ մասի համաձայն՝ նորմատիվ իրավական ակտերով սահմանված նորմերի անհիմն կրկնություններից խուսափելու նպատակով իրավական ակտում կիրառվում են հղումներ։ 

	Հայաստանի Հանրապետության արդարադատության նախարարություն
	29.08.2023թ.

	
	/27.2/38879-2023

	«Ուղևորային մաքսային հայտարարագրի գրանցման կամ գրանցումը մերժելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն:

	Հայաստանի Հանրապետության վարչապետի աշխատակազմի իրավաբանական վարչություն
	11.09.2023թ.

	
	02/16.2/31293-2023

	Նախագծի 7-րդ կետի համաձայն՝ ուղևորային մաքսային հայտարարագրում ներառված այլ տեղեկությունները մաքսային մարմնի կողմից մուտքագրվում են էլեկտրոնային հայտարարագրման համակարգ՝ հայտարարագրի գրանցումից հետո մինչև մաքսային մարմնի աշխատանքային օրվա ավարտը, իսկ այն դեպքում, երբ հայտարարագիրը գրանցվել է մաքսային մարմնի աշխատանքային ժամերի ավարտին նախորդող մինչև 4 ժամը, ապա տեղեկությունները լրացվում են մինչև հայտարարագրի գրանցման օրվան հաջորդող աշխատանքային օրվա ավարտը: 
Սույն կարգավորումը պարզաբանված չէ ԵԱՏՄ մաքսային օրենսգրքի 111-րդ հոդվածի 2-րդ մասի համատեքստում. համաձայն որի՝ մաքսային հայտարարագիրը գրանցելու կամ դրա գրանցումը մերժելու հետ կապված մաքսային գործառնությունները կատարվում են մաքսային մարմնի կողմից մաքսային հայտարարագիր ներկայացնելու պահից մաքսային մարմնի առնվազն 1 աշխատանքային ժամվա ընթացքում, եթե անդամ պետությունների՝ մաքսային կարգավորման վերաբերյալ օրենսդրությամբ ավելի կարճ ժամկետ սահմանված չէ:                    
Սույն դիտարկումը վերաբերում է նաև Նախագծի 10-րդ կետին:

